
Avqustun 1-də Bakının Qaradağ rayonunun Lökbatan qəsəbə-

sində Qarabağ, Böyük Vətən müharibələri, Çernobıl əlillərinə və

şəhid ailələrinə mənzillərin və avtomobillərin verilməsi mərasimi

olub.

Azərbaycan Respublikasının Prezidenti İlham Əliyev və birinci

xanım Mehriban Əliyeva mərasimdə iştirak edib, mənzillərdə

yaradılan şəraitlə tanış olublar.

Sonra Prezident İlham Əliyev əlil və şəhid ailələrinin üzvləri

ilə görüşüb.

Dövlətimizin başçısı görüşdə çıxış edib.

Prezident İlham Əliyev mənzillərin sənədlərini və avtomobillərin

açarlarını sahiblərinə təqdim edib. 

Sonda xatirə şəkli çəkdirilib.

Rəsmi xronika

Øß ÃÐ
Doğma, canım-varlığım qədər

sevdiyim Azərbaycanım

mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Azərbaycan Respublikasının

Prezidenti İlham Əliyevin 2018-ci

il  1 avqust tarixli Sərəncamı ilə

Azərbaycan kinematoqrafiyasının

inkişafında xidmətlərinə görə bir

qrup şəxs  təltif edilmişdir. Təltif

olunanlar arasında Naxçıvan

Muxtar Respublikasının kino iş-

çiləri də vardır. 

    Ağalarov Vaqif Mamo oğlu

    Rəsulova Ruhiyyə Hacı qızı

    “Tərəqqi” medalı ilə təltif

 edilmişlər.

Sayı: 144 (23.055)

2 avqust 2018-ci il, cümə axşamı

Naxçıvan Muxtar Respublikası Ali

Məclisinin Sədri yanında Dövlət Qulluğu

Məsələləri üzrə Komissiya fəaliyyətində pe-

şəkarlığın və keyfiyyətin artırılması, şəffaflıq

və obyektivliyin təmin edilməsi, dövlət qullu-

ğuna dair qanunvericiliyin tətbiqinə nəzarətin

gücləndirilməsi istiqamətində tədbirləri iyul

ayı ərzində də davam etdirib.  

    Dövlət orqanlarında inzibati vəzifələrin dördüncü -
yeddinci təsnifatına uyğun vakant dövlət qulluğu
vəzifələrinin tutulması üçün 5 mart 2018-ci ildə
elan edilmiş müsabiqənin 25 iyun-3 iyul tarixlərdə
müsahibə mərhələsi keçirilib. Müsahibədə iştirak
edən 129 namizəddən 66-sı müvafiq keçid balını
toplayaraq müsahibələrdə uğur qazanıb. Qanunve-
riciliyə uyğun olaraq keçid balını toplamış 58 nəfərin
sənədləri təyin olunmaq üçün dövlət orqanlarına
göndərilib və onların hamısı iddia etdikləri vəzifələrə
təyin olunublar. Ehtiyat kadrlarla işin təşkili də ay
ərzində diqqətdə saxlanılıb, 1 nəfər vakant vəzifəyə
təyin olunub. Keçirilmiş müsabiqədə müvəffəqiyyət
qazanaraq ilk dəfə dövlət qulluğuna qəbul olunan
44 dövlət qulluqçusunun təntənəli andiçmə mərasimi
keçirilib.
    Komissiya tərəfindən Televiziya və Radio Şu-
rasının və Azərbaycan Respublikası Xarici İşlər

Nazirliyinin Naxçıvan Muxtar Respubli-
kasındakı İdarəsinin müraciəti əsasında va-
kant sektor müdiri və baş mühasib vəzifə-
lərinin tutulması üçün 3 nəfərin iştirakı ilə
test imtahanı keçirilib. Həmçinin vakant
inzibati rəhbər vəzifələrin tutulması üçün
aparılan test imtahanında müvəffəqiyyət
qazanmış 2 nəfər üçün müsahibədə və mü-
vafiq dövlət orqanında vakant dövlət qulluğu
vəzifəsinin tutulması üçün keçirilmiş bir
daxili müsahibədə komissiyanın nümayən-
dəsinin iştirakı təmin edilib. 

Naxçıvan Muxtar Respublikasının dövlət
orqanlarında mətbuat xidmətlərinin fəa-

liyyətlərinin təşkili və qarşıda duran vəzifələrlə
bağlı 19 may 2018-ci il tarixdə keçirilən tədbirdə
qarşıya qoyulmuş tapşırıqların icrasının təmin edil-
məsi məqsədilə iyulun 16-17-də komissiya tərə-
findən dövlət orqanlarında vakant mətbuat və icti-
maiyyətlə əlaqələr üzrə baş məsləhətçi vəzifələrinin
tutulması üçün test  imtahanı keçirilib. Həmin im-
tahanda 20 nəfər iştirak edib, keçid balını toplayan
5 nəfər növbəti mərhələdə iştirak etmək hüququ
qazanıb. 
    Komissiyanın Əsasnaməsinə uyğun olaraq dövlət
qulluğuna qəbul olmaq istəyən 39 namizədin və
dövlət ümumi təhsil və ilk peşə-ixtisas təhsili müəs-
sisələrinə qəbul olmaq üçün 32 namizədin iştirakı
ilə hazırlıq kursları təşkil edilib. Həmçinin komissiya
tərəfindən dövlət qulluğuna və dövlət ümumi təhsil
və ilk peşə-ixtisas təhsili müəssisələrinə qəbul olmaq
istəyən şəxslər üçün keçirilən sınaq imtahanlarında
63 nəfər iştirak edib.
    İyul ayı ərzində Naxçıvan Muxtar Respublikasının
dövlət ümumi təhsil müəssisələrinə müəllimlərin işə
qəbulu üçün müsabiqə elan edilib, bu məqsədlə
sənəd qəbulu həyata keçirilib. 

Naxçıvan Muxtar Respublikası Ali Məclisinin Sədri
yanında Dövlət Qulluğu Məsələləri üzrə 

Komissiyanın mətbuat xidməti 

Ötən ay 59 nəfər dövlət qulluğuna qəbul edilib

    Bir neçə aydır ki, kənddə
yeni məktəb, kənd və xid-
mət mərkəzləri və həkim
ambulatoriyası üçün yeni
binalar inşa edilir. Bu təd-
birlər Naxçıvan Muxtar Res-
publikası Dövlət Şəhərsalma
və Arxitektura Komitəsi Or-
dubad Rayon İdarəsinin in-
şaatçılarına həvalə olunub.
Qısa müddət ərzində 900
şagird yerlik, zirzəmi ilə
birlikdə 4 mərtəbədən ibarət
olan məktəb binasında ti-
kinti işləri başa çatdırılıb,
çardaq hissə vurulub, pən-
cərələr salınıb, fasad suva-
nıb, rabitə və elektrik xətləri çəkilib. Hazırda binadaxili ağartma işləri
aparılır. 
    Kənd adamlarına daha bir qayğı yaşayış məntəqəsində 2 mərtəbədən
ibarət həkim ambulatoriyası üçün yeni binanın tikintisidir. Bu obyektdə
fasad və binadaxili suvaq işləri görülür, çardaq hissə vurulur. 
    İki mərtəbədən ibarət kənd mərkəzində yaşayış məntəqəsində fəaliyyət
göstərən qurumlar üçün normal iş şəraiti yaradılacaq. Bu obyektdə də
hörgü işləri tamamlanıb, hazırda inşaatçılar çardaq hissənin vurulması və
binanın ağardılması ilə məşğuldurlar. 
    Bir mərtəbədən ibarət xidmət mərkəzində sakinlərə ticarət və müxtəlif
sahələr üzrə xidmətlər göstəriləcək. 
    Kompleks quruculuq tədbirləri çərçivəsində 15 kilometrlik kəndarası
yollarda yenidənqurma işləri aparılır. Torpaqbərkitmə tədbirləri görülür,
suayırıcılar inşa olunur. Bu tədbiri isə Culfa rayonunun yol inşaatçıları
həyata keçirirlər. 
    İnşaatçılar onlara tapşırılan işin keyfiyyətlə və vaxtında yerinə yetirilməsi
üçün yaradılmış şəraitdən səmərəli istifadə etməyə səy göstərirlər.

Xəbərlər şöbəsi

    Dəstə Ordubad rayonunun iqtisadiyyatının gücləndirilməsində mühüm

rolu olan ən böyük yaşayış məntəqələrindən biridir. Burada kənd təsərrü-

fatının müxtəlif sahələri inkişaf etdirilir. Kənd sakinlərinə dövlət qayğısının

ifadəsi kimi artıq bu yaşayış məntəqəsinə də muxtar respublikada həyata

keçirilən quruculuq tədbirlərindən pay düşüb. 

Dəstə kəndində kompleks quruculuq 
tədbirləri həyata keçirilir

    Naxçıvan Muxtar Respublikası
Ali Məclisi Sədrinin 2016-cı il 11 yan-
var tarixli Sərəncamı ilə təsdiq edilmiş
“2016-2020-ci illərdə Naxçıvan Mux-
tar Respublikasında əhalinin məş-
ğulluğunun artırılması üzrə Dövlət
Proqramı”nın icrasından irəli gələn
vəzifələrin yerinə yetirilməsi  məq-
sədilə Naxçıvan Muxtar Respublikası
Əmək və Əhalinin Sosial Müdafiəsi
Nazirliyi tərəfindən iyul ayı ərzində
əmək yarmarkalarının keçirilməsi
başa çatdırılıb. 
    Əmək yarmarkalarında 1543-ü
dövlət, 177-si qeyri-dövlət müəssi-
sələrində olmaqla, 230 idarə, müəs-
sisə və təşkilatdan, o cümlədən 49-u
özəl  sektor olmaqla, 1912 boş iş
yeri təqdim edilib. Müraciət edən-
lərdən 111-i dövlət, 98-i isə özəl sa-
hədə, ümumilikdə, 209 nəfər işlə
təmin olunub.
    Gənclərin, qadınların və sağlamlıq
imkanları məhdud şəxslərin məşğul-

luğunun təmin olunması da diqqət
mərkəzində saxlanılıb. Belə ki, işlə
təmin edilənlərin 58 nəfərini 29 ya-
şadək gənclər, 8 nəfərini sağlamlıq
imkanları məhdud olan şəxslər, 37 nə-
fərini isə qadınlar  təşkil edib. 
    Həmçinin  Naxçıvan şəhərinin
Tumbul kəndində bir bərbər-mani-
kürçü, Şərur rayonunun Cəlilkəndində
bir bərbər, Ordubad rayonunun Çən-
nəb kəndində bir bərbər-manikürçü,
ümumilikdə, 3 nəfər kənd xidmət
mərkəzlərində işlərə göndərilib.
    Əmək yarmarkalarının yekun sta-
tistikasına əsasən Naxçıvan şəhərin-
dən 46, Şərur rayonundan 42, Babək
rayonundan 29, Ordubad rayonundan
20, Culfa rayonundan 24, Şahbuz
rayonundan 13, Kəngərli rayonundan
26, Sədərək rayonundan isə 12 nəfər
işlə təmin edilib. 

         Naxçıvan Muxtar Respublikası
Əmək və Əhalinin Sosial Müdafiəsi

Nazirliyinin mətbuat xidməti

Əmək yarmarkalarının keçirilməsi
başa çatdırılıbMuxtar respublikamızda praktik tibb və ya

əczaçılıq fəaliyyəti ilə məşğul olan səhiyyə

mütəxəssislərinin sertifikasiya prosesi davam

etdirilir.

    Cari ilin ötən yarımilində orta tibb işçilərinin
sertifikasiya imtahanında 91 orta tibb işçisindən
41 nəfəri uğurlu nəticə əldə edib. Bu müddətdə
12 nəfər işə qəbul üçün imtahan verib.
    İyulun 27-dən start götürən sertifikasiya imta-
hanlarının növbəti mərhələsində orta tibb işçiləri
3 gün ərzində öz bilik və bacarıqlarını sınayıblar. 
    Muxtar respublikanın səhiyyə sistemində elektron
test üsulu ilə mərkəzləşdirilmiş qaydada, obyektiv
və şəffaf surətdə keçirilən sertifikasiya imtahanları
tibb işçilərinin öz üzərlərində çalışmalarına, tibb
peşəsinin məsuliyyətini daha dərindən dərk etmələrinə
imkan yaradır.
    Naxçıvan Muxtar Respublikası Səhiyyə Nazirli-
yində test imtahanı üçün suallar əvvəlcədən tərtib
edilərək kompüterə yerləşdirilib. Azərbaycan Res-
publikası Dövlət İmtahan Mərkəzinin Naxçıvan
Muxtar Respublikası Regional Bölməsi nümayən-
dəsinin iştirakı ilə test bankından hər variant üzrə
60 sual seçilərək imtahanda iştirak edən orta tibb iş-
çilərinə təqdim olunub, eyni zamanda yazılı olmaqla,
müsahibə mərhələsinin də sualları paylanılıb. Ca-

vablandırma qaydaları izah edilib. Üç saat davam
edən imtahanın gedişinə imtahan-nəzarət komissiyası
tərəfindən nəzarət olunub. İmtahan suallarının test
hissəsi üzrə cavab kartları kodlaşdırılıb, onların yox-
lanması kompüterlə, klinik hissəsi üzrə cavabların
qiymətləndirilməsi isə mütəxəssislərin iştirakı ilə
aparılıb.
    İmtahanlarda Şərur, Babək, Kəngərli və Culfa
rayon mərkəzi xəstəxanalarının, kənd sahə xəstəxa-
nalarının, həkim ambulatoriyalarının, feldşer-mama
məntəqələrinin 74 orta tibb işçisindən 69-u iştirak
edib. İmtahan suallarının test hissəsi üzrə 40 və ya
daha çox, klinik tapşırıq hissəsi üzrə isə 16 və ya
daha çox bal toplamış 35 orta tibb işçisi sertifikasi-
yadan keçərək 5 il müddətində müvafiq ixtisas üzrə
praktik tibb və ya əczaçılıq fəaliyyəti ilə məşğul
olmaq hüququ əldə edib. 34 nəfər isə zəruri həddi
keçə bilməyib.
    Sertifikatlaşdırma imtahanlarında uğurlu nəticə
əldə edə bilməyən orta tibb işçiləri ixtisaslarına
uyğun hazırlıq kurslarına cəlb olunacaqlar. Onlar
altı ay müddətində iş yerləri saxlanılmaqla müvafiq
peşə hazırlığı keçəcək, sonra yenidən sertifikatlaşdırma
imtahanlarında iştirak edəcəklər.

Naxçıvan Muxtar Respublikası 
Səhiyyə Nazirliyinin mətbuat xidməti

Orta tibb işçilərinin sertifikasiya 
imtahanı olub

    Hünər Qasımov, sözün əsl mə-
nasında, hünərini ortaya qoyub,
yaxşı bir ailə təsərrüfatı qurmağa
müvəffəq olub. Qahablı fermer şəxsi
təsərrüfatında bəslədiyi inəklərdən
əldə etdiyi süd hesabına qatıq is-
tehsalı müəssisəsi yaradıb. Bu sahə
üzrə yaxşı təcrübə sahibi olan yazı-
mın qəhrəmanı ilə sözləşdiyimiz
kimi evində görüşdük. “Yaxın keç-
mişə nəzər salsaq görərik, Naxçı-
vanda sahibkarlıqla bağlı bugünkü
uğurlarımız heç də asanlıqla əldə
olunmayıb. Yaxşı yadımdadır, ötən
əsrin sonlarında muxtar respublikada
iqtisadiyyatın və istehsal sahələrinin
məhvə sürüklənməsi, blokadanın
gətirdiyi ağır və məşəqqətli günlər
naxçıvanlıları tarixin ən çətin sınaq
dövrü ilə üz-üzə qoydu. O illərdə

günlərlə çörək növbələrində dayan-
dıq, yarıac, yarıtox rayonun sərhəd
kəndlərində düşmənlə mübarizə
apardıq. Demək olar ki, elektrik
enerjisi və mavi yanacağın olmaması
muxtar respublikanı, sözün həqiqi
mənasında, zülmət-qaranlığa qərq
etmişdi. Sözümün canı odur ki, hə-
min günlərdə hansısa iqtisadi dir-

çəlişdən, emal sənayesindən söhbət
gedə bilməzdi”, – deyən Hünər müs-
təqillik illərində Naxçıvanda
sahibkar lar üçün yaradılan hərtərəfli
şəraitdən də söz açır. 
    Müsahibim bizi istehsal sahəsi
ilə tanış edərək qeyd edir ki, 2013-cü
ildə Sahibkarlığa Kömək Fondun-
dan 26 min manat kredit götürüb.
Bu vəsait hesabına qardaş Türkiyə
Respublikasının Bursa şəhərindən
kərə hazırlayan, şor çıxaran və
qatıq istehsal edən müasir avadan-
lıqlar alıb. Bundan başqa, təsərrü-
fatında 50-yə yaxın iribuynuzlu
mal-qarası var. Özü və ailə üzvləri
bir neçə ildir ki, bu işlə məşğuldur.

Artıq istehsal etdikləri “Böyük dağ”
əmtəə nişanlı məhsullarını Naxçı-
vanın satış obyektlərinə təqdim
edirlər. Qahabdakı mövcud xidmət
mərkəzinə, eləcə də ətraf kəndlər-
dəki 10-a yaxın dükan-bazara yerli
məhsul verir. 
    “İlkin olaraq ağartı məhsulunu
850 qramlıq taralara yığırıq. Onu
da qeyd edim ki, taraları rayonun
Nehrəm kəndində fəaliyyət göstərən
“Xalaoğlu” kəndli-fermer təsərrü-
fatından əldə edirik. Gələcəkdə ay-
ran, şor və digər ağartı məhsullarını
istehsal etməyi planlaşdırıram. Ən
əsası bu gün Naxçıvanda istehsal
olunan məhsulun bazarı var, bu ba-

zardakı rəqabətdə isə yalnız key-
fiyyət hesabına uğur qazanmaq
olar”, – deyən müsahibim istehsal
etdikləri ağartı məhsullarından key-
fiyyətinə əminliklə bizə də təklif
edir.
    Bəli, bu gün sahibkarlığın inki-
şafına göstərilən dövlət qayğısı on-
ları şəxsi təsərrüfatlarını genişlən-
dirməyə, daxili bazarın tələbatını
ödəməkdə və hətta bu məhsulların
ixracında rəqabətə ruhlandırıb. Bu
isə muxtar respublika əhalisinin so-
sial rifah halının yaxşılaşdırılmasına,
min bir nemət bitirən doğma diya-
rımızın ekoloji saf, sağlamlıq üçün
faydalı olan yerli ərzaq məhsulları
ilə təmin edilməsinə öz töhfəsini
verməkdədir. 

Muxtar RZAZADƏ

Keyfiyyətli yerli məhsul istehsal edən sahibkar

    Muxtar respublikada aqrar islahatların həyata keçirilməsi,
iqtisadiyyatın bazar münasibətləri əsasında qurulması, emal
müəssisələri şəbəkəsinin genişlənməsi, aqrar bölmənin
sosial və sahə strukturuna ciddi təsir göstərib. Əhalinin
ərzaq məhsulları ilə etibarlı təminatının möhkəmləndirilməsi
məqsədilə əkinəyararlı torpaq sahələrinin səmərəli istifadəsinə
diqqət artırılıb, torpaq ehtiyatlarının dövlət idarəetməsi
mexanizmi mütəmadi olaraq təkmilləşdirilib. Son iki
onillikdə muxtar respublikada kənd təsərrüfatının davamlı
inkişafına yönəldilmiş kompleks islahatlar həyata keçirilib,
aqrar sahənin inkişafına xidmət edən infrastruktur, texnika
parkı, səmərəli kredit təminatı, proqram xarakterli idarəetmə
formalaşdırılıb. 
    Naxçıvan Muxtar Respublikası Ali Məclisi Sədrinin
 sərəncamları ilə təsdiq edilmiş və icrası uğurla başa çatdırılmış
“Naxçıvan Muxtar Respublikasında kartofçuluğun inkişafı
üzrə Dövlət Proqramı (2005-2010-cu illər)”, “2008-2015-ci
illərdə Naxçıvan Muxtar Respublikasında əhalinin ərzaq
məhsulları ilə etibarlı təminatına dair Dövlət Proqramı”,
“2012-2015-ci illərdə Naxçıvan Muxtar Respublikasında
meyvəçiliyin və tərəvəzçiliyin inkişafı üzrə Dövlət Proqramı”,
icrası uğurla davam etdirilən “Naxçıvan Muxtar Respubli-
kasının 2014-2018-ci illərdə sosial-iqtisadi inkişafı Dövlət
Proqramı” və “2016-2020-ci illərdə Naxçıvan Muxtar Res-
publikasında meyvəçiliyin və tərəvəzçiliyin inkişafı üzrə
Dövlət Proqramı” aqrar bölmənin inkişafında ciddi dönüş
yaradıb, müvafiq sahələr üzrə yüksək inkişaf göstəricilərinə
nail olunub. Müasir mərhələdə aqrar bölmənin qarşısında
dayanan, emal müəssisələrinin xammala, əhalinin keyfiyyətli
ərzaq məhsullarına olan tələbatının tam şəkildə ödənilməsi,
habelə ixracat imkanlarının genişləndirilməsi kimi mühüm
strateji vəzifələr, kənd təsərrüfatının əsas istehsal vasitəsi
olan torpaqlardan düzgün və səmərəli istifadəni günün vacib
tələbinə çevirib. 
    Müvafiq dövlət proqramlarının icrası ilə əlaqədar olaraq
Daşınmaz Əmlak və Torpaq Məsələləri üzrə Dövlət Komi-
təsinin mütəxəssisləri tərəfindən muxtar respublika üzrə
1698 hektar şoranlaşmaqda olan, 5635 hektar qrunt sularının
üzə çıxması nəticəsində çəmənləşən əkin sahələri, 2434
hektar şoranlaşan örüş sahələri müəyyən edilərək xəritələş-
dirilib, müvafiq tədbirlərin görülməsi üçün aidiyyəti üzrə
göndərilib. Meyvəçiliyin inkişafı və yeni meyvə bağlarının
salınması üçün yararlı, lakin istifadə olunmayan ərazilər
müəyyənləşdirilib. Şərur rayonunda 222, Babək rayonunda
124, Culfa rayonunda 315, Ordubad rayonunda 183, Şahbuz
rayonunda 93, Sədərək rayonunda 91, Kəngərli rayonunda
617, Naxçıvan şəhərində isə 47 hektar olmaqla, ümumilikdə,
1692 hektar dövlət və bələdiyyə mülkiyyətində olan torpaq
sahəsi plana alınıb, meyvə və tərəvəzçiliyin inkişaf etdirilməsi
məqsədilə əkin dövriyyəsinə daxil edilib.
    Naxçıvan şəhəri üzrə dövlət ehtiyat fondu torpaqlarında
25, qış otlaq sahələrində isə 177, cəmi 202 hektar; Babək
rayonu üzrə dövlət ehtiyat fondu torpaqlarında 277, qış
otlaq sahələrində 184 hektar olmaqla 461 hektar; Kəngərli
rayonu üzrə dövlət ehtiyat fondu torpaqlarında 996, qış
otlaq sahələrində 1030 hektar olmaqla 2026 hektar əkinə-
yararlı torpaq sahəsi xəritələşdirilərək əkin dövriyyəsinə
cəlb olunub.
    Torpaq ehtiyatlarından səmərəli istifadə ilə bağlı dövlətin
qarşıya qoyduğu vəzifələrin icrası üçün muxtar respublikanın
bütün şəhər və rayonlarında yerli icra orqanları, torpaq mül-
kiyyətçiləri, istifadəçiləri və icarəçilərinin iştirakı ilə tor-
paqlardan qanunsuz istifadə hallarının aradan qaldırılması
və düzgün istifadəsi  ilə bağlı maarifləndirici tədbirlər təşkil
olunub. Muxtar respublikanın rayonları üzrə tərtib olunmuş
əkin atlasları, hər bir bələdiyyənin torpaq xəritəsi, kənd tə-
sərrüfatına yararlı torpaq sahələrinin qida maddələri ilə
təmin olunma kartoqramları yerli icra orqanlarına və bələ-
diyyələrə təqdim edilib. Verilmiş tapşırıqların icrası üçün
əkinəyararlı torpaqlardan səmərəli istifadə və onların mü-
hafizəsinə dair mütəmadi monitorinqlər aparılıb, qanunsuz
istifadə edilən torpaq sahələri müəyyənləşdirilərək əvvəlki
vəziyyətinə qaytarılıb.
    Muxtar respublikada aparılan torpaq islahatı, torpaqların
mühafizəsi və münbitliyinin artırılması tədbirləri nəticəsində
2000-ci ildə kənd təsərrüfatına yararlı torpaq sahələri 169
min 990, əkin aparılan torpaq sahələri isə 37 min 24 hektara
çatdırılıb. Kənd təsərrüfatı məhsulları istehsalçılarına göstərilən
davamlı dövlət qayğısı sayəsində 2010-cu ildə kənd təsər-
rüfatına yararlı torpaq sahələri 175 min 263 hektar, əkin
aparılan torpaq sahələri 59 min 203 hektar ərazini əhatə

edib. 2015-ci ildə muxtar respublika üzrə bu rəqəmlər
müvafiq olaraq 177 min 219 və 61 min 423 hektara qədər
yüksəlib, çoxillik əkmələr 5846 hektara çatdırılıb.

Kənd təsərrüfatına yararlı torpaq sahələri, hektarla

    Aparılmış sistemli bərpa tədbirləri nəticəsində son
22 ildə 21 min 474 hektar yararsız torpaq sahəsi abadlaşdı-
rılaraq kənd təsərrüfatı dövriyyəsinə cəlb edilib. Beləliklə,
kənd təsərrüfatına yararlı torpaq sahələri 2017-ci ildə 177 min
260 hektara yüksəldilib ki, bunun da 61 min 531 hektarını
əkin, 6060 hektarını çoxillik əkmələr, 628 hektarını dincə
qoyulmuş sahələr, 3040 hektarını biçənəklər, 106 min
1 hektarını örüş sahələri təşkil edib. 
    Göstərilən dövlət qayğısı nəticəsində 2005-ci illə müqa-
yisədə 2017-ci ildə meyvə əkinlərinin sahəsi 1013 hektar,
yaxud 4,1 dəfə, üzümlüklərin sahəsi 123 hektar, yaxud 2,1
dəfə artıb. Davamlı olaraq həyata keçirilən yaşıllaşdırma,
meşəsalma və meşəbərpa tədbirləri sayəsində 2017-ci ildə
muxtar respublikada meşə və meşə zolaqlarının sahəsi 3278
hektara çatdırılıb.
    Əkin sahələrinin genişləndirilməsi, torpaqlardan səmərəli
istifadə olunması və bol məhsul istehsalının təmin edilməsi
üçün müasir meliorasiya və irriqasiya sistemlərinin və
rentabelli suvarma şəbəkələrinin qurulması davamlı xarakter
alıb. Muxtar respublikada meliorasiya-irriqasiya sistemlərinin
təkmilləşdirilməsinə göstərilən dövlət qayğısı, torpaqların
münbitliyinin qorunması və yüksəldilməsi tədbirləri sayəsində
az məhsuldar və istifadəsiz torpaqlar da əkin dövriyyəsinə
cəlb edilib. Araz çayı və Uzunoba  Su Anbarından çəkilən
suvarma xətlərinin yenidən qurulması nəticəsində su təminatı
yaxşılaşdırılıb və yeni torpaq sahələri su ilə təmin olunub.
2015-ci ildə Vayxır sol sahil kanalından qidalanan və 2200
hektar torpaq sahəsini əhatə edən qapalı suvarma və drenaj
şəbəkəsi istifadəyə verilib, 2016-cı ildə Babək rayonunda
565 hektar, Kəngərli rayonunda 117 hektar torpaq sahəsində,
2017-ci ildə Kəngərli rayonunun Böyükdüz kəndində 407
hektar torpaq sahəsində suvarma şəbəkəsi qurulub və həmin
torpaq sahələri əkin dövriyyəsinə qatılıb. 2018-ci ilin mart
ayından etibarən Kəngərli rayonunda 410 hektar ərazini
əhatə edəcək yeni qapalı suvarma şəbəkəsinin qurulmasına
başlanılıb.

Suvarılan torpaq sahələri, hektarla

    Meliorasiya və irriqasiya sistemlərinin inkişafı istiqamətində
görülmüş tədbirlərin nəticəsi olaraq 2017-ci ildə muxtar
respublika üzrə suvarılan torpaq sahələri 60 min 768 hektara
çatdırılıb ki, bu da həyətyanı torpaq sahələri də daxil olmaqla,
kənd təsərrüfatına yararlı torpaq sahələrinin 34,3 faizini
təşkil edir. 1995-ci illə müqayisədə suvarılan torpaq sahələri
5101 hektar artıb. 
    Naxçıvan Muxtar Respublikası üzrə 2017-ci ildə həyətyanı
torpaq sahələri də daxil olmaqla, cəmi əkin sahələri 61 min

531 hektar təşkil edib. Əkin sahələrinin 4204 hektarı dövlət,
10 min 63 hektarı bələdiyyə, 47 min 264 hektarı isə xüsusi
mülkiyyətdə qeydə alınıb. Xüsusi mülkiyyətdə olan əkin
sahələrinin 8544 hektarı həyətyanı torpaq sahələrinin əkin
altında olan hissəsidir. Beləliklə, 1995-ci illə müqayisədə
həyətyanı torpaq sahələri də daxil olmaqla, cəmi əkin sahələri
33 min 114 hektar, yaxud 2,2 dəfə artıb. 

Əkin aparılan torpaq sahələri, hektarla

         2017-ci ildə cəmi əkin sahələrinin Naxçıvan şəhərində
hamısını, Kəngərli rayonunda 94,4, Şərur, Ordubad və
Sədərək rayonlarında 89, Babək rayonunda 77, Culfa rayo-
nunda isə 59 faizini suvarılan torpaq sahələri təşkil edib.
    Göründüyü kimi, kənd təsərrüfatı istehsalçılarına dövlət
dəstəyinin gücləndirilməsi istiqamətində həyаtа kеçirilən
tədbirlər nəticəsində muxtar rеspublikа əhаlisinin kеyfiyyətli
ərzаq məhsullаrı ilə təmin оlunmаsında, kənd təsərrüfаtının
bütün sаhələrinin inkişаfında əvəzsiz rola malik olan tor-
paqlardan istifadənin səmərəliliyi artırılıb, əkinəyararlı torpaq
sahələri genişləndirilib və su ilə təminatı yaxşılaşdırılıb.
Bütün bunlar isə aqrar sahənin iqtisadi göstəricilərinin
dinamik yüksəlişində öz ifadəsini tapıb. Belə ki, kənd təsər-
rüfatının ümumi məhsulu 1995-ci ildəki 385 milyon 722 min
manatlıq göstəricidən 2017-ci ildə 453 milyon 365 min
manata çatdırılıb. Bu isə 11,7 dəfə artım deməkdir.
    Təhlillər göstərir ki, ötən dövr ərzində muxtar respublikada
torpaq və su ehtiyatlarından səmərəli istifadənin təmin
edilməsi, meliorasiya və irriqasiya sistemlərinin qurulması,
maddi-texniki bazanın möhkəmləndirilməsi, səmərəli kredit
mexanizminin tətbiqi, dövlət yardımlarının verilməsi və
aqro texniki tədbirlərin gücləndirilməsi aqrar sahənin dinamik
inkişafının möhkəm təməlini yaradıb. 
    Naxçıvan Muxtar Respublikası ərazisində meliorativ
tədbirlərin həyata keçirilməsi haqqında Azərbaycan Res-
publikası Prezidentinin 2018-ci il 16 may tarixli Sərəncamı
ilə “Pivot” layihəsi çərçivəsində 1000 hektar əkin sahəsində
müasir suvarma sistemlərinin quraşdırılması işlərinin davam
etdirilməsi məqsədilə 5 milyon manat vəsaitin ayrılması su
resurslarından qənaətlə istifadəyə imkan yaratmaqla yanaşı,
əkin sahələrinin su təminatının daha da yaxşılaşdırılması,
torpaqlardan düzgün və səmərəli istifadə edilməsi istiqa-
mətində kənd təsərrüfatı istehsalçılarına göstərilən dövlət
dəstəyinin daha bir ifadəsidir.
    Naxçıvan Muxtar Respublikası Ali Məclisi Sədrinin
“Naxçıvan Muxtar Respublikasında torpaq münasibətlərinin
tənzimlənməsi sahəsində əlavə tədbirlər haqqında” 2016-cı
il 2 aprel tarixli Fərmanı inkişafın növbəti mərhələsində
torpaq münasibətlərinin tənzimlənməsi mexanizmlərinin
təkmilləşdirilməsi, torpaqların elektron uçotunun  aparılması
yolu ilə torpaq ehtiyatlarından daha  səmərəli istifadənin
təmin edilməsində mühüm əhəmiyyətə malikdir. 
     Torpaqların elektron kadastr uçotu informasiya sisteminin
yaradılması nəticəsində muxtar respublikanın torpaq fondunun
təyinatı, istifadə növü, kəmiyyət və keyfiyyət göstəriciləri
üzrə dəqiq və müfəssəl kadastr uçotu təmin olunacaq, torpaq
ehtiyatlarının istifadəsinə dövlət nəzarəti daha da gücləndiri-
ləcəkdir. Torpaq fondunun dəqiq uçotunun aparılması istifadəsiz
ərazilərin kənd təsərrüfatı dövriyyəsinə cəlb edilməsini sürət-
ləndirəcəkdir. Torpaq ehtiyatlarının elmi əsaslarla idarə edilməsi,
münbitliyinin qorunması ekoloji təmiz kənd təsərrüfatı məhsulu
istehsalının artırılmasına və aqrar bölmənin yeni inkişaf mər-
hələsinə yüksəlməsinə əlverişli şərait yaradacaqdır.

Naxçıvan Muxtar Respublikası
Daşınmaz Əmlak və Torpaq Məsələləri üzrə

Dövlət Komitəsinin mətbuat xidməti

Torpaq ehtiyatlarından səmərəli istifadə 
diqqət mərkəzindədir

1995 19952000
2000

2005
2005

2010

2010

2015

2015

2017

2017

155786

169990
175229 175263 177219 177260

28
33

3

25
90

8 35
26

1 44
11

3

47
74

4

50
05

4

50
16

2

37
02

4 49
36

0 59
20

3

61
42

3

61
53

1

1995 2000 2005 2010 2017

55667 55748
56984 57443

60768

Ailə təsərrüfatları



3

    AMEA Naxçıvan Bölməsinin Təbii Ehtiyatlar
İnstitutunun Tətbiqi kimya laboratoriyasında “Şor-
su” müalicəvi palçığının təqdimatı keçirilib. Tədbiri
bölmənin sədri, akademik İsmayıl Hacıyev açaraq
elmi müəssisənin yaranma zərurətindən, strukturu
və fəaliyyəti barədə məlumat verərək burada apa-
rılan araşdırmaların əhəmiyyətindən söz açıb. Bil-
dirilib ki, doğma Naxçıvanımız yeraltı və yerüstü
sərvətlərlə zəngindir və səmərəli istifadə edilməsi
üçün bu sərvətlərin dərindən öyrənilməsi zəruridir. 
    Akademik Naxçıvan Muxtar Respublikası Ali
Məclisi Sədrinin bölməyə göstərdiyi diqqət və
qayğı sayəsində elmi-tədqiqat imkanlarının ge-
nişləndiyini, səmərəli nəticələrin əldə edilməsinə
şərait yarandığını bildirib. Son illər fundamental
tədqiqat işləri həyata keçirən bölmənin Təbii Eh-
tiyatlar və Bioresurslar institutlarının laboratori-
yalarında tətbiqyönümlü tədqiqatların aparıldığını
diqqətə çatdıran İsmayıl Hacıyev Ali Məclis
 Sədrinin “Şorsu” müalicəvi palçığının hazırlanması
ilə bağlı müvafiq tapşırığından irəli gələn vəzifələrin
yerinə yetirildiyini bildirib. Bölmə tərəfindən
müalicəvi əhəmiyyətli “Şorsu” palçığının hazırlığı

ilə bağlı məlumat verən akademik palçığın la-
boratoriya şəraitində işlənməsindən sonra həm
palçıq, həm də quru toz formasında qablaşdırıl-
dığını deyib. Qeyd olunub ki, təbii müalicəvi
vasitə bu günlərdə müxtəlif əczaxanalara satışa
veriləcək. 
  Tədbirdə Naxçıvan Muxtar Respublikasının
səhiyyə naziri Niyazi Novruzov çıxış edərək
“Şorsu” palçığının müalicəvi əhəmiyyəti barədə
ətraflı məlumat verib. Qeyd edib ki, əhalinin

əvvəl primitiv şəkildə istifadə etdiyi palçıq hazırda
AMEA Naxçıvan Bölməsinin laboratoriyasında
gigiyenik qaydada, müxtəlif xəstəliklərin müalicə -
sində istifadə edilməsi üçün xüsusi təcrübələrlə
yoxlanıldıqdan sonra qablaşdırılıb. Palçıq 17 adda –
revmatizm, revmatoid artrit, fəqərə osteoxondrozu,
deformasiyaedici, miozit, bursit, insult qalığı, ra-
dikulit, nefrit, nevralgiya, prostatit və digər xəstə -
liklərin müalicəsində istifadə edilə bilər. Müalicə
aplikasiya, tampon və ümumi palçıq vannası şək-
lində mümkündür. Paketin və qutunun üzərində
palçığın tərkibi, müalicəvi əhəmiyyəti və istifadə
qaydası da göstərilib.
    Sonra Təbii Ehtiyatlar İnstitutunun Mineral
xammalın kimyası və texnologiyası laboratoriyasının
böyük elmi işçisi, kimya elmləri üzrə fəlsəfə
doktoru, dosent Əhməd Qarayev maqnezium, nat-
rium, kalsium, dəmir oksid tərkibli “Şorsu” müa-
licəvi palçığının laboratoriya şəraitində hazırlığı,
krem və toz halına salınması prosesindən danışıb.

                                  AMEA Naxçıvan Bölməsinin 
İnformasiya şöbəsi

Bir sıra xəstəliklərin şəfa mənbəyi – Naxçıvan “Şorsu” palçığı

    1945-ci ildə yaradılan və ekran
sənətimizin qızıl fonduna daxil olan
“Arşın mal alan” filmi kinomuzda
yeni keyfiyyət dəyişikliyindən xəbər
verir. Bu günə qədər Azərbaycan
milli kinosunun ən uğurlu və parlaq
nümunələri sırasında dayanan “Arşın
mal alan” indiyədək 136 ölkədə
nümayiş etdirilmiş və 86 dilə tər-
cümə olunaraq kinomuza şöhrət
gətirmişdir. 1956-cı ildə kinomuzda
daha bir keyfiyyət dəyişikliyi baş
verir: bu gün də sevilə-sevilə baxılan
“O olmasın, bu olsun” ilk rəngli
bədii filmi ekranlaşdırılır. 
    Ümummilli lider Heydər Əliyevin
ölkəmizə rəhbərliyinin birinci döv-
ründə milli kinonun inkişafı üçün
mühüm tədbirlər həyata keçirilmiş-
dir. Bu illərdə  milli kino sənətimiz
yeni inkişaf mərhələsinə qədəm
qoymuş, kino sahəsində çalışan sə-
nətkarlara diqqət və qayğı göstə-
rilmişdir. 1970-1980-ci illərin birinci
yarısında Azərbaycan kinosu özünün
intibah dövrünü yaşamışdır. Məhz
bu illərdə Azərbaycan kinematoq-
rafçılarının yaratdıqları filmlər milli -
mənəvi dəyərlərin təbliğində, milli
özünüdərkin, milli şüurun forma-
laşmasında və yetişməkdə olan nəs-
lin tərbiyəsində mühüm rol oyna-
mışdır. Bu filmlər məzmun və janr
etibarilə kino sənətimizə yeniliklər
gətirmiş və bu sənəti xalqa daha da
yaxınlaşdırmışdır. Azərbaycan film-
ləri içərisində müxtəlif peşə və sənət
adamlarının həyatından bəhs edən,
tarixi yaddaşı özünə qaytaran film-
lərin çox olması ekran sənətimizin
mövzu müxtəlifliyinin göstəricisidir.
Ötən əsrin 70-80-ci illərində kino
salnaməmizin unudulmaz səhifələ-
rini təşkil edən, mədəniyyətimizin
qızıl fonduna daxil olan tarixi filmlər
yaradılmış, görkəmli əsərlər ekran-
laşdırılmış, müasir mövzulu və sə-
nətkarlıq baxımından diqqətəlayiq
filmlər çəkilmişdir. Həmin illərdə
Azərbaycanda 110 bədii, 500 sənədli
və elmi-kütləvi film, “Mozalan”

satirik jurnalının 96 nömrəsi, eləcə
də 44 cizgi filmi istehsal olunmuş-
dur. “Bir cənub şəhərində”, “Bizim
Cəbiş müəllim”, “Dəli Kür”, “Şərikli
çörək”, “Dərviş Parisi partladır”,
“Yeddi oğul istərəm”, “Axırıncı
aşırım”, “Nəsimi”, “Dədə Qorqud”,
“Babək”, “Nizami”, “Alma almaya
bənzər”, “O qızı tapın”, “Babamızın
babasının babası”, “Səmt küləyi”,
“Tütək səsi”, “Qərib cinlər diya-
rında” və başqa bədii filmlərimiz
bu illərdə çəkilib. Bu filmlərimizi
fərqləndirən əsas cəhətlərdən biri
də xalqımızın həyatına, başlıcası
isə çoxəsrlik tariximizə, adət-
 ənənələrimizə, milli dəyərlərimizə
daha dərindən nüfuz etməsində idi.
Sovet imperiyası dövründə nə qədər
çətin olsa da, ulu öndərin təşəbbüsü
ilə milli kinomuzun qızıl fondu
sayılan bu cür sənət nümunələri
yaradılmışdır.
    Müstəqillik illərində milli kino-
muza xüsusi diqqət yönəldilməsi
də məhz ulu öndərin adı ilə bağlıdır.
Ötən əsrin 90-cı illərində məhv ol-
maq təhlükəsi ilə üzləşən incəsənətin
bu vacib sahəsi 1993-cü ildə ulu
öndər Heydər Əliyevin hakimiyyətə
qayıdışı ilə yeni inkişaf mərhələsinə
qədəm qoymuşdur. 1998-ci il 19 av-
qust tarixdə “Kinematoqrafiya haq-
qında” Qanun qəbul edilmiş və bu-
nunla da, dövlət kinematoqrafiya-
sının hüquqi bazası yaradılmışdır.

1996-cı ildə isə Azərbaycan Dövlət
Film Fondu yaradılmış, filmlərin
qorunması təmin edilmişdir.
    Azərbaycan kinosu zamanın bö-
yük sınaqlarından şərəflə çıxaraq
xalqa xidmət yolunu tutmuş və se-
vilən sənət sahəsinə çevrilmişdi.
Azərbaycan xalqının ümummilli
 lideri Heydər Əliyevin dediyi kimi:
“Azərbaycan xalqının bir çox nə-

silləri kino sənəti ilə tərbiyələnib,

kinonun təsiri altında formalaşıb,

inkişaf edib və mədəniyyətə qovu-

şubdur... Xalqımızın inkişaf yo-

lunda Azərbaycan kinosunun xid-

mətləri əvəzsizdir”.

    Bu gün ölkə Prezidenti cənab
 İlham Əliyev tərəfindən milli kino
sənətinin inkişafı üçün mühüm işlər
həyata keçirilir. Ölkə başçısı 2008-ci
il 4 avqust tarixli Sərəncamla “Azər-
baycan kinosunun 2008-2018-ci illər
üçün inkişafına dair Dövlət Proqra-
mı”nı təsdiq etmişdir. Proqramda
kinofilmlərin istehsalının artırılması,
eləcə də müasir kino avadanlıqları
və texnikası ilə təchizat, xarici ölkə -
lərlə birgə film istehsalının geniş-
ləndirilməsi, kinoteatrların yenidən
qurulması nəzərdə tutulmuşdur. 
    Ölkə Prezidenti cənab İlham
Əliyevin “Azərbaycan kinosunun
120 illiyinin qeyd edilməsi haqqın-
da” 2018-ci il 31 yanvar tarixli
 Sərəncamı ekran sənətimizə diqqət
və qayğının daha bir ifadəsidir.
 Sərəncamda deyilir: “Neft Bakısına

dair ilk xronikal süjetlərin nümayişi

ilə başlayan Azərbaycan kino sənəti

təşəkkül tapdığı vaxtdan etibarən

böyük inkişaf yolu keçmiş və ötən

müddət ərzində xalqın mədəni-

 mənəvi həyatında özünəməxsus

mövqe qazanmışdır. Kino yaradıcı -

lığı işinin uğurla təşkili sayəsində

ölkə kinematoqrafiyası sonralar

öz imkanlarını getdikcə daha da

artırmış, əldə etdiyi nailiyyətlərlə

Azərbaycanın zəngin mə-

dəniyyət salnaməsinə par-

laq səhifələr yazmışdır”. 

    Artıq ölkəmizdə kino -
studiyaların maddi-texniki
bazaları gücləndirilmiş, yeni
filmlər çəkilmiş, kino sənə-
timiz inkişafın müasir mər-
hələsinə qədəm qoymuşdur.
“Azərbaycanfilm” kinostu-
diyasının istehsalı olan aktual
mövzulu filmlər təkcə son
illər 50-dən çox beynəlxalq
film festivalında iştirak edə-
rək Azərbaycan gerçəklik-
lərini dünyanın kino audi-
toriyasına çatdırmış və nü-
fuzlu mükafatlara layiq gö-
rülmüşdür. “Nabat”, “Çöl-
çü”, “Buta”, “Axınla aşağı”,
“Axırıncı dayanacaq”, “Qır-
mızı bağ”, “Dəyərli adlar”,
“Yarımçıq xatirələr”, “Qala”,
“40-cı qapı”, “Qisas almadan
ölmə”, “Sahə”, “Aktrisa”,
“Xeyirlə Şərin rəqsi” və baş-
qa filmlərimiz müstəqillik
illərində Azərbaycan kino-
sunun mövzu və sənət ax-
tarışlarından xəbər verir.
    Azərbaycan kino sənə-
tinin inkişafında Naxçıvan
torpağının yetirdiyi sənət-
karlar Qəmər Salamzadə,
Rza Təhmasib, Həbib İs-
mayılov, Məmmədhüseyn
Təhmasib, Şamil Mahmud-
bəyov, Ramiz Mirişli, Elxan
Qasımov və başqalarının
dəyərli xidmətləri olmuşdur.
Unudulmaz filmlərimizdən
olan “Nəsimi”, “Dədə Qor-
qud”, “Babək”, “Əzablı yol-
lar”, “Gümüşgöl əfsanəsi”,
“Doğma sahillər” və başqa
ekran əsərlərinin müəyyən
hissələri və natura çəkilişləri
Naxçıvan Muxtar Respub-
likasında aparılmışdır. Bu gün də
Naxçıvan Muxtar Respublikasında
kino sənətinin inkişafına böyük diq-
qət və qayğı göstərilir. Naxçıvan
Muxtar Respublikası Ali Məclisi
Sədrinin qayğısı ilə Naxçıvan şə-
hərində “Gənclik” Mərkəzi yara-
dılmış, Şərurda “Bahar”, Şahbuzda
“Araz” kinoteatrları, Ordubad, Ba-
bək və Sədərək Rayon Mədəniyyət
evləri yenidən qurulmuş və müasir
videoproyektorlarla, lazımi texniki
avadanlıqlarla təchiz olunmuşdur. 
    Muxtar respublikamızda Dövlət
Film Fondunun fəaliyyət göstərməsi
də bu sahəyə olan qayğının daha
bir nümunəsidir. Muxtar respubli-
kada təşkil olunan “Azərbaycan Ki-

nosu Günü” çərçivəsində hər həftə
bir milli bədii film geniş ictimaiyyətə
təqdim olunur. Fondda 4800-dən
çox film saxlanılır. Azərbaycan
filmləri ilə yanaşı, burada müxtəlif
ölkələrdə istehsal olunmuş bədii,
sənədli filmlər, cizgi filmləri, qısa-
metrajlı, elmi-kütləvi, Azərbaycan
dilinə dublyaj edilmiş filmlər də
mühafizə olunur. Eyni zamanda
fondda 100-dən çox Azərbaycan
filminin ssenarisi ilə tanış olmaq
imkanı da mövcuddur.
    Naxçıvan Dövlət Film Fondu
bundan sonra da öz imkanlarını
 genişləndirəcəkdir. 

Naxçıvan Muxtar Respublikası 
Mədəniyyət Nazirliyinin mətbuat

xidməti

2 avqust Azərbaycan Kinosu Günüdür

Kino sənəti tariximizi yaşadan salnamədir

     Azərbaycan xalqının ümummilli lideri Heydər Əliyevin “Azərbaycan

Kinosu Gününün təsis edilməsi haqqında” 2000-ci il 18 dekabr tarixli

Sərəncamına əsasən hər il avqustun 2-si ölkəmizdə “Azərbaycan Kinosu

Günü” kimi qeyd olunur. Dünya kinosunun tarixi ilə üst-üstə düşən

Azərbaycan kinosu ilk vaxtlar səssiz və ağ-qara, sonradan isə rəngli və

səsli formatda olub. XIX əsrdən etibarən cərəyan edən maarifçilik hə-

rəkatının, dünyəvi teatrın və mətbuatın inkişafı da kinonun yaranmasına

təkan verib. 1898-ci ildən başlayaraq Azərbaycanda “Şəhər bağında

xalq gəzintisi”, “Bazar küçəsi sübh çağı”, “Qatarın dəmiryol vağzalına

daxil olması”, “Balaxanıda neft fontanı”, “Qafqaz rəqsi”, “Bibiheybətdə

neft fontanı yanğını” və başqa filmlər çəkilmişdir.

    Dünən M.S.Ordubadi adına Nax-

çıvan Muxtar Respublika Kitabxana-

sında 1 avqust – Azərbaycan Əlifbası

və Azərbaycan Dili Günü münasibətilə

tədbir keçirilib.

    Naxçıvan Muxtar Respublikası mə-
dəniyyət nazirinin müavini Rəşad Xu-
diyev tədbiri giriş sözü ilə açaraq bu
günün əhəmiyyətindən, ümummilli
 liderimiz Heydər Əliyevin Azərbaycan
dilinin dövlət dili kimi qəbul edilmə-
sində, onun qorunmasında və inkişafında
göstərdiyi misilsiz xidmətlərindən ətraflı
danışıb. 
    Qeyd olunub ki, görkəmli dövlət xa-
dimi Azərbaycan dilini xalqımızın ən
böyük dəyəri, dünya azərbaycanlılarının
həmrəyliyinin sarsılmaz təməli, müstə-
qilliyimizin əsas rəmzlərindən biri kimi
hər zaman yüksək dəyərləndirib.
    Bildirilib ki, bu gün muxtar respub-
likamızda da dövlətimizin dil siyasəti
uğurla həyata keçirilir. Naxçıvan şəhə-
rində “Ana dili” abidəsinin ucaldılması
da ana dilimizə ehtiramın ifadəsidir.
Son illər muxtar respublikamızda dili-
mizin saflığı və qorunması üçün həyata
keçirilən tədbirlər geniş ictimaiyyət tə-
rəfindən böyük rəğbətlə qarşılanır.
    Sonra Naxçıvan Muxtar Respublikası

Yazıçılar Birliyinin sədri, Əməkdar mə-
dəniyyət işçisi Asim Əliyev “Ən böyük
milli dəyərimiz – Ana dilimiz”, AMEA
Naxçıvan Bölməsinin İncəsənət, Dil
və Ədəbiyyat İnstitutunun Dilçilik şö-
bəsinin müdiri, filologiya üzrə fəlsəfə
doktoru Nuray Əliyeva “Ana dilimiz
dövlətçiliyimizin əsas atributlarından
biridir”, M.S.Ordubadi adına Naxçıvan
Muxtar Respublika Kitabxanasının di-
rektoru, tarix üzrə fəlsəfə doktoru Ay-
təkin Qəhrəmanova “Ana dilinin təbli-
ğində kitabxanaların rolu” mövzularında
çıxış ediblər. 
    Tədbirdə ana dilinə həsr olunmuş
şeirlər səsləndirilib, əlamətdar günə
həsr olunmuş sərgiyə baxılıb. 
    Azərbaycan Əlifbası və Azərbaycan
Dili Günü münasibətilə muxtar res-
publikanın rayon mərkəzlərində də təd-
birlər keçirilib, sərgilər təşkil edilib.

Əli RZAYEV

Azərbaycan Əlifbası və Azərbaycan 
Dili Günü qeyd edilib

    Ulu Naxçıvanın bərəkətli torpaq-
larında yetişən “sarı kəhrəba”nın
unundan müxtəlif çörək növlərinin
necə hazırlandığını öyrənmək üçün
yollanırıq Sədərək rayonunun Sə-
dərək kəndinə. Bəyim nənənin
 qonağıyıq. 
    Evin həyət qapısına çatan kimi
nənənin şən səsini eşidirik: – Gəlin
ay bala, lap qismət üstünə gəlmisiz. 
    Həyətdəki təndirəsərdən tüstü
gəlir. Nənə qonşudakı qadınları da
ətrafına toplayıb lavaş bişirməyə
hazırlaşır. Təndir başında olan qa-
dınlarla söhbətə başlayırıq. Yaşı yet-
mişi ötən Bilqeyis nənə keçmiş gün-
ləri yada salır: 
    – Əvvəllər hər kəsin həyətində
təndir damı olardı ki, ordakı təndirdə
çörək yapılar, bəzən də yemək bişi-
rilərdi. Təndir qoymaq, düzəltmək
üçün palçıq hazırlanacaq torpaq tə-
miz hesab edilən yerdən götürülməli,
təndir qoyan insan mütləq paklanmalı
idi. Təndir hazırlanıb başa çatdıqdan
sonra bərəkətli və arxalı, yəni istiliyi
çox saxlasın deyə, onun badına ilk
çörək yapılmadan öncə əvvəlcədən
hazırlanmış heyvan ciyəri bişirərdik. 
    Elə bu vaxt təndir başında əyləşib
çörəkyapan qadınlara tövsiyələr ve-
rən 85 yaşlı Tükəz nənə söhbətə
qarışır. Nənə deyir ki, o vaxtlar
indiki imkanlar yox idi. Xəmir yo-
ğurmaq üçün özümüzün hazırladı-
ğımız xəmrədən istifadə edərdik.
Onu hazırlamaq üçün bir ovuc buğda
bir stəkan suda qaynadılır, suyu qa-
tılaşanda soyudulur, un əlavə edilib
yumşaq xəmir yoğurulur. Acıdıqdan
sonra xəmir mayası kimi istifadə
edirdik. Xəmirə ilə yoğurulan xə-
mirdən bişən çörək uzun müddət
keyfiyyətini itirməzdi. Xəmir yo-
ğurulanda xəmirəni yenisi ilə, yəni
yoğurduğumuz xəmirdən bir parça
götürməklə, növbəti dəfə çörək yap-
maq üçün onu təzələyərdik. 
    Söhbətin şirin yerində dünyanın
hər üzünü görmüş Fatma nənənin
yadına övladlarına toy eləyəndə toy
çörəyi yapmağı düşdü və kövrək
bir şəkildə dilləndi: 
    – Ay qızım, əvvəllər çox gözəl
adətlərimiz var idi, indi çoxu az
qalır unudulsun. Oğul-qız toyu edən
ailələr toydan qabaq toy çörəyi bi-
şirmək hazırlığı görərdi. Toy çörəyi
yapılarkən qonşuları və qohumları
“Əppək üstə”, “Təndir başına” dəvət
edərdik. Gələnlər pul, hədiyyələr
gətirərdilər. Kömək üçün gələnlər
təndir başında bir loxma toy çörəyi
yeyərdilər. Sonra yapılan çörək dəs-
tələnər və sərin bir yerə yığılardı.

Ev sahibi gətirilən pul və hədiyyə-
lərin müəyyən hissəsini çörək -
yapanlara verərdi. Toy çörəyi ən az
iki tay, yəni yüz kiloqram undan
yoğurulub yapılardı. Toydan bir gün
qabaq köməyə gələnlərin içərisindən
ən təcrübəliləri seçilər və lavaşı su-
lamaq onlara tapşırılardı. 
    Qış fəsli gəlməzdən əvvəl, təx-
minən, noyabr ayında da hamılıqla
bu cür toplanar, növbə ilə qonşu,
qohum bir-birimizə kömək edib
qışa lavaş yapardıq. Digər çörək-
lərdən fərqli olaraq quru lavaşı ay-
larla saxlamaq olur və istənilən
vaxt ondan lazım olan qədər sulayıb,
istifadə edirdik. O vaxtlar indiki
kimi hər kənddə bir çörək, lavaş
bişirən sex yox idi. Qışın sərt, çov-
ğunlu vaxtlarında çörək, taxıl qıt-
lığından əziyyət çəkirdik, təndir
qalamağa odun-ocaq tapa bilmirdik.
İndi dövlət hər cür şərait yaradıb,
bolluq-bərəkət var. Uşağımızın da,
qonağımızın da yanında üzümüz
ağ olur. Amma təndirdə bişən la-
vaşın dadını, ətrini heç bir aparatın
bişirdiyi çörək vermir. 
    Nənənin şirin söhbətindən doy-
maq olmasa da, Bəyim xalanın südlü
qalın yapmaq üçün tədarük etdiyini
görüb ona yaxınlaşıram. Onun söh-
bəti də maraqlı anları ilə yadda qalır: 
    – Bu gün südlü qalın xəmiri yo-
ğurmuşam. Bunun üçün una süd,
su, yağ, yumurta, maya, duz vurub,
yoğurub acımağa qoyuruq. Sonra
kündələyir, 20 dəqiqə saxlayıb,
yayıb naxışlayırıq. Kənarı yumru,
ortası barmaqla basıldığından batıq
olur. Üzərinə yumurta sarısı çəkib
əllə təndirə yapırıq. 
    Digər bir xanım isə yoğurub tən-
dir başına gətirdiyi başqa bir çörək
növü – bəysumatın hazırlanma qay-
dasını nənəsindən öyrəndiyini deyir: 
    – Əvvəlcə süd isidilir, duz, maya
həll olunur, yumurta, kərə yağı,
şəkər tozu, un əlavə edib bərk xəmir
yoğururuq. Xəmir acıdıqdan sonra
kündələnir, bir az saxlanılır, mis
nimçə və ya tavanın içərisinə yayılır.
Üzərini üsküklə naxışlayır, yumurta
sarısı çəkib qoz ləpəsi ilə bəzəyirik.
Vam təndirdə dayaq üzərinə qoyub
təndirin ağzını örtürük. Aradan bir
az vaxt keçəndən sonra təndirin ağ-
zını açıb çeviririk ki, bəysumatın
hər tərəfi eyni şəkildə bişsin. Mənim
18 yaşım olsa da, qədim mətbəximizə
marağım böyükdü. Fürsət düşdükcə
nənəmdən və qonşu qadınlardan bir
çox yeməklərin və çörək növlərinin
bişirilmə qaydasını öyrənirəm. Ça-
lışıram ki, böyüklərin köməyi ilə

bu çörəkləri bişirəm. 
    Dəstəna xəmiri yoğurub təndirə
yapmağa gətirən Xədicə xanım da
söhbətə qoşulur:
    – Xəmir hazırlanarkən içərisinə
süd, yumurta və kərə yağı vurulur.
Acımış xəmir kündələnir, dəyirmi
qalın yayılır, üstü naxışlanır, ortası
barmaqla basılır, üzünə yumurta sa-
rısı və ya sarıçiçək qatılmış qatıq
çəkilir, təndirdə bişirilir. Dəstənanı
sadə üsulla, yəni su, duz, maya, un
qatılmış xəmirlə də hazırlamaq olur.
Bu cür dəstəna şirin olmadığı üçün
hər cür yeməklə yeyilir. 
    Xədicə xanım ötən illəri xatırla-
yaraq deyir ki, çörəyimizi yeyib,
harınlayan bu erməni quldurları tor-
paqlarımıza qəflətən hücum edəndə
biz qadınlar heç birimiz kəndimizi
tərk etməmişdik. Top mərmilərinin,
güllə yağışının altında oturub, ev-
lərimizdə səngərdə döyüşən balala-
rımıza isti yemək, çörək bişirib gön-
dərirdik. Həmin günlər qışın qarlı,
çovğunlu günləri idi. Odun-ocaq ta-
pıb təndir qalayıb, lavaş bişirə bil-
mirdik. Meşələrə də getmək mümkün
deyildi, güllə yağışı bir an belə,
səngimirdi. Az-az tapdığımız odunla
ancaq bir dəfə təndir qalaya bilirdik
ki, bu da lavaş yapmağa imkan ver-
mirdi. Lavaşı bişirmək çox vaxt
aparırdı deyə, ancaq tələm-tələsik
çıppa, dəstəna yapıb səngərdəki əs-
gərlərə yollayırdıq. Yollar bağlan-
mışdı, işıq, qaz kəsilmişdi, elə bir
vəziyyət yaranmışdı ki, bəlkə də, o
vaxt həyətlərimizdə bu təndirlər ol-
masa idi, evimizdəki undan bir tikə
çörək bişirib süfrəyə qoya bilməzdik.
Çətin günlərimizdə üzümüzü ağ elə-
yən bu ocağı biz gözümüz kimi qo-
ruyuruq. Müharibə dayandı, erməni
daşnakları ağızlarının payını alıb
geri çəkildilər. Hər kənddə çörək
sexləri fəaliyyətə başladı və təəssüf
ki, bir çoxları o çətin günlərdə kö-
məyimizə yetən təndirləri köhnə-
dənqalma bir yer bilib dağıtdı. Amma
qədirbilən insanlarımızın çoxunun
həyətindəki təndir damı hələ də
qalır. Bu gün mən həm dünyanın
hər üzünü görən yaşlı insan, həm
də ziyalı kimi sevinirəm ki, qədim
diyarımızda təndir, çörək bişirmək
adətləri hələ də yaşadılır. 
   Artıq axşam düşmək üzrədir, xa-

nımlar ev yiyəsi Bəyim xalanın la-
vaşını bişirməyə kömək etdikdən
sonra özləri ilə evlərindən yoğurub
gətirdikləri dəstənanı, qalını, çıppanı,
cürbəcür göyərtilərdən hazırladıqları
kətələri təndirdə bişirib yekunlaş-
dırdılar. Bişən hər növ çörəyin ətri
bir-birindən daha gözəl idi. Hələ
isti dəstəna, lavaş, pendir, dağ kən-
dinin həyətində bitən pencərlərlə
tutulan dürməklərin isti maş, sal-
manca kətəsinin ev kərəsi ilə dadına
söz ola bilməzdi. 
    Ev sahibi təndirəsəri toplayıb
oradakı çörək yapmaq üçün lazım
olan əşyaları – oxlov, rəfətə, əppək
daşı, şişi yığıb-yığışdırıb səliqə ilə
bükür ki, gələn səfər təndir salanda
hazır olsun. O deyir:
   – Mən tez-tez bu təndiri qalayıb

qonum-qonşunu ətrafıma toplayıram,
çörək yapırıq. Nənəmdən yadigar
qalan bu təndirə baxıb arzulayıram
ki, nəvələrim, gəlinlərim, qızlarım
da bu ocağı qoruyub saxlasınlar.
Lavaşın və başqa qədim un məmu-
latlarımızın bişirilmə qaydasını öz
balalarına öyrətsinlər. Gənclərimiz
harada olsalar belə, qədimdən bu
günə kimi bizə aid olan çörək növ-
lərimizdən söhbət düşəndə bu ne-
mətlərin xalqımıza məxsusluğunu
sübut edə bilsinlər. 

- Ramiyyə ƏKBƏROVA

Təndir çörəyinin ətri
     Türk xalqlarının, o cümlədən azərbaycanlıların həyat və məişətində

çörəyə, taxıla hörmət, halallığa çağırış üstünlük təşkil edir. Ulularımız çörəyi

hər nemətdən üstün tutublar. Çörək əldən düşərsə, qaldırıb uca bir yerə

qoyarlar ki, xeyir, bərəkət qaçmasın. Xalqımızın ən qədim adət-ənənələri də

çörəklə bağlıdır. Azərbaycanda çörək and yeri sayılıb. Ən əziz qonaq duz-

çörəklə qarşılanıb. Elə buna görə də ən həlledici anlarda, etibar andı içəndə,

“and olsun kəsdiyimiz çörəyə”, səadət arzulayanda isə “ağgünlü, ağurvalı

olasan”, – deyirlər. Yaşam uğrunda mübarizə “Bir parça çörək qazanmaq”

ifadəsinə gəlib çıxıb. Çörək bol olanda torpaq şərəfli, Vətən şöhrətli olar, –

deyiblər. Qonaqpərvərliyi ilə seçilən diyarımızda hansı qapını döysək,

süfrəsindəki çörəyi Allah qonağından əsirgəməzlər. 

    İsti yay günlərində meşələrin
məhv olmasının əsas səbəblərindən
biri də onların yanğınlara məruz
qalmasıdır. Məhz buna görə də
Naxçıvan Muxtar Respublikası
Fövqəladə Hallar Nazirliyi, Eko-
logiya və Təbii Sərvətlər Nazirliyi
ilə birgə tərtib edilmiş tədbirlər
planına uyğun olaraq muxtar res-
publika ərazisindəki meşələrdə,
yeni salınmış yaşıllıq zolaqlarında
və xüsusi mühafizə olunan təbiət
ərazilərində vətəndaşlar tərəfindən
yanğın təhlükəsizliyi qaydalarına
əməl olunması məqsədilə maarif-
ləndirmə və profilaktik tədbirlər
həyata keçirir. Həmçinin qızmar
yay fəslində vətəndaşların istirahət
üçün üz tutduğu məkanlardan biri
olan Biçənək meşəsində yanğın
təhlükəsizliyi qaydalarına əməl
olunması məqsədilə Dövlət Yanğın
Təhlükəsizliyi İdarəsinin Şahbuz
Rayon Dövlət Yanğın Təhlükəsiz-
liyi Şöbəsinin əməkdaşları tərə-
findən gündəlik olaraq patrul xid-
mətləri təşkil olunub. 
    Fövqəladə Hallar Nazirliyi yay
fəslində meşələrimizin yanğından
qorunması üçün aşağıda qeyd edilən
yanğın təhlükəsizliyi qaydalarına
ciddi riayət olunmasını tövsiyə edir: 
    – Cavabdeh şəxslər, o cümlədən
meşə mühafizə işçiləri meşələrin
yanğın təhlükəsizliyi qaydalarını
bilməklə ona ciddi riayət olunma-
sını daim nəzarətdə saxlamalıdırlar.
Meşə təsərrüfatının rəhbər işçiləri
yanğınsöndürmə texnikalarını və
vasitələrini, təbii və süni su mən-
bələrinin, keçidlərin, yolların və-
ziyyətini daim yoxlamalı, mütə-
madi olaraq işçilərlə yanğınsön-
dürmə xidmətinin çağırılması, yan-
ğınsöndürmə avadanlıqlarından
düzgün istifadə edilməsi ilə əla-
qədar məşqlər keçirməlidirlər.
Meşə və meşə zolaqlarında yan-
ğınların baş verməsinə səbəb ola
biləcək halların aradan qaldırılması
üçün təxirəsalınmaz tədbirlərin hə-
yata keçirilməsi, həmçinin yan-
ğınsöndürmə texnikasına və vasi-
tələrinə vaxtlı-vaxtında texniki
xidmətin göstərilməsinin təşkil
edilməsi də zəruridir. 
    Statistika göstərir ki, meşə sa-
hələrində baş verən 10 yanğından
9-u odla ehtiyatsız davranmadan
və ya meşədə iş və istirahət zamanı
insanların yanğın təhlükəsizliyi qay-
dalarını pozması səbəbindən baş
verir. Xüsusi olaraq qeyd etmək la-
zımdır ki, meşədə və ya meşəətrafı
sahələrdə yandırılmış tonqallar və
bu tonqalların tam söndürülmədən
nəzarətsiz qoyulması kütləvi meşə
yanğınlarına səbəb olur. Söndürülmə -
miş kibritin, siqaret kötüyünün me-
şəyə atılması, maşınların mühərri-

kindən qopan qığılcımlar da yanğın
törədir. Meşələrə sürtkü yağı, benzin,
ağ neft, dizel yanacağı və sair yanar
mayelərlə bulaşmış əsgi və digər
materialları atmaq olmaz. Dövlət
meşə torpaq fondunun, habelə meşə
torpaq fondu ilə həmsərhəd olan
sahələrdə qurumuş otların, kövşən-
lərin müəssisələr, idarələr, təşkilatlar
və fermer təsərrüfatları, eləcə də
əhali tərəfindən yandırılması qada-
ğandır. Meşədə torf və bitki köklə-
rinin yandırılması yanğın təhlükə-
sizliyi cəhətdən yolverilməzdir. Bu-
rada istirahət edən insanlar tərəfin-
dən tullantıların və eləcə də şüşə
qabların, şüşə qırıntılarının atılması
qadağandır. Əks halda, günəş şüa-
sından təsirlənən şüşə qablar və qı-
rıntıları yanğın ocaqlarının yaran-
masına səbəb ola bilər.
    Müəyyən olunmamış yerlərdə
avtomobil, traktor və digər daxili-
yanma mühərrikli aqreqatların ya-
nacaqla doldurulması, eləcə də on-
ların yaxınlığında siqaret çəkilməsi,
tonqal yandırılması yanğın təhlükəli
olduğundan yolverilməzdir. Yanğın
təhlükəsi olan meşə sahələri, meşə
yolları və digər torpaqlarla həm-
sərhəd olan sahələr yanğın əleyhinə
2-3 metr enində şumlanmalı, me-
şənin quru ot və odun qalıqlarından
təmizlənməsi təmin edilməli, onun
ərazisində yerləşdirilən hər hansı
tikilinin ətrafı 15 metr radiusda
şumlanmalı və ya yanğına qarşı
minerallaşdırılmış zolaqlarla təmin
edilməlidir. 
    Meşədən və ya meşə zolağından
keçən avtomobil və dəmir yollarının
hər iki tərəfi 10 metr məsafədə
ağac qırıntılarından, tezalışan ma-
teriallardan təmizlənməli və yan-
ğına qarşı minerallaşdırılmış zo-
laqlarla təmin edilməlidir. Cavab-
deh şəxslər tərəfindən vaxtaşırı
olaraq meşədaxili və ətraf sahələr
yoxlanılmalı və daim diqqətdə sax-
lanılmalıdır. Yanğın və alışma ha-
disəsi baş verən zaman əlaltında
olan mövcud odsöndürücü vasitə-
lərdən istifadə edilməlidir. Hər bir
vətəndaş bilməlidir ki, meşələrdə
yanğın təhlükəsizliyi qaydalarına
riayət etməklə o, ölkəmizin iqti-
sadiyyatının inkişafına və vətən-
daşlarımızın sağlamlığına xidmət
etmiş olur.
    Vətəndaşlar hər hansı bir yanğın

hadisəsi baş verərsə, Naxçıvan

Muxtar Respublikası Fövqəladə

Hallar Nazirliyinin “112” qaynar

telefon xəttinə və ya Dövlət Yanğın

Təhlükəsizliyi şöbələrinin “101”

nömrəli xidməti telefonlarına zəng

etməlidirlər.
Mirtaleh SEYİDOV

Naxçıvan Muxtar Respublikası
Fövqəladə Hallar 

Nazirliyinin əməkdaşı

    Muxtar respublikamızda yeni salınmış meşə zolaqları öz ahəngi ilə

hər tərəfi bəzəyir. Təbiətə xüsusi gözəllik bəxş edən bu meşələri

hamılıqla qoruyub saxlamalı, insanların həyat fəaliyyətində, onların

sağlamlığında mühüm rol oynayan yaşıllıqlara daim qayğı göstərməliyik. 

Təbiətin əvəzsiz sərvəti olan meşələri
yanğından qoruyaq


